
irika, tan pasamodana djag ngambil liman Ni Loeh Ratnané saking poengkoer, kagisinin patelahan pisan. Doek poenika, tan sapira makesiab Ni Ratnané, gelis ipoen nolih saha madjritan, kadéwa ratoe. Waoe ton ipoen I Sangga, agé ipoen nekep bibih, nampetin soearanné mangdé tan doeroes medal. Irika kemir-kemir I Sangga ngeton Ni Ratna mapangsegan, kadi badogolé tantjebang, tan makidjap-kidjapan. Sawatara apanginang soewénnjané sapoenika, waoe Ni Ratna dados ngomong, nanging ngreres toer ngretget, santoekan tengkedjoet kalih djedjehipoené déréng itial.

— ,,Méh, dong, dadi ban beli kéto. Aroeh, pantji makesiab bajoen tiangé, kadénang tiang baak ngedjoek iban tiangé.”

— ,,Oedoeh Loeh, ampoerzajang pesan tiang, pelih tiang Loeh, bané sanget nengkedjoetang ragan Loehé, boeina djoeari anaké boeka tiang nempoeh anggan Loehé amboel djani, isina eda ké Loeh sanget njekelang di idep!"

— ,,Beh, to njatoea i beli pramangkin. Mara djani beli njemak batek liman tiangé dogén. laoet beli ngidih kapelihan bin sada noenas ampoerajang, pantes. Men to jan i pidan, lijoenan binoekoedan tiangé bakat djemak beli, kenkén men ento?"

— ,,Oeh, ané i pidan sing tan katjrita ento Loeh, bané Loeh doegas ento, noedjoe nemoe sengkala.”

-— ,,O, kéto? Né djani bané tiang noedjoe seger, krana beli agidih pelih tekén tiang, sing kéto?”

— ,,Beneh, kéto toeah pantesné, apan tiang pelih adana njemak liman Loehé boesan.”

— ,,Jén soeba ja beli nawang boeat lakar pelih, jén beli njemak liman tiangé, to eda dja okana djemaka i boesan. Sangkal djemak dadi, pang ada men idihang pelih seedang pesan, kéto kénkén?”

Dados kaselek ipoen I Sangga wace kasapoenikajang antoek ipoen Ni Loeh Ratna. Daweg poenika I Sangga kalih Ni Ratna sedek negak marep-arepan mapaloe entoednjané sang kalih poenika. Raris Ni Loeh Ratna njimpit paan I Sanggané, sinambi makroena.

— ,,Sangkal mendep, kénkén pineh beli raos tiangé?”


Kantoen taler I Sangga malengek, tan pisan maklisikan, sakéwanten kidjap-kidjap, sakadi bodjogé asepin. Moeanipoené sampoen seboch landang, peloeh gidat patribis, paningalannjané ngem- 

